
GOUVÈNÈ CUOMO ANONSE REZILTA KANPAY APLIKASYON PI STRIK LALWA POU LITE KONT ABITID 

MOUN K AP VOYE TÈKS PANDAN Y AP KONDI 

 

Polis Deta te Bay 486 Kontravansyon pou Distraksyon sou Volan Pandan Wikenn 4 Jiyè a  

 

Gouvènè Andrew M. Cuomo te anonse jodi a gen 486 chofè ki te pran kontravansyon nan men Polis 

Deta pou distraksyon pandan wikenn 4 jiyè 
a
 . Pandan wikenn konje a lapolis deta nan machin patwòl ki 

idantifye ak sa ki banalize te ranfòse aplikasyon lwa sou sikilasyon. 

 

“Semèn pase, mwen te siyen yon lwa pou fikse amann ki pi di pou moun kap voye tèks pandan y ap 

kondi epi apati wikenn 4 jiyè ki sot pase a, Polis Deta a itilize nouvo mwayen ak taktik pou aplike lwa a,” 

te deklare Gouvènè a. “M espere chak chofè ki te pran yon kontravansyon paske yo t ap gade telefòn yo 

olyede wout la resevwa mesaj konpòtman enpridan sa pap tolere. Pran yon kontravansyon aprann jèn 

chofè leson sa fasilman – ankenn paran pa dwe viv esperyans sa ak dlo nan je.” 

 

Gouvènè Cuomo te anonse Polis Deta ap gen yon prezans ranfòse sou wout nan tout eta a pandan ete a 

yon fason pou reprime chofè kap tèks pandan y ap kondi, akòmanse ak aplikasyon pi strik lalwa pandan 

wikenn konje a. Yon pati nan aplikasyon pi strik lalwa se itilizasyon machin Aplikasyon Lwa Sikilasyon nan 

Machin ki pa Idantifye (Concealed Identify Traffic Enforcement , CITE) pou jwenn pi fasilman chofè k ap 

tèks ak kondi anmenm tan. Machin CITE konstwi sou platfòm pi wo pase sa ki nòmal la pou pèmèt 

polisye wè anndan machin epi detekte moun k ap voye ouben li mesaj tèks. Yo banalize tou, sa ki pèmèt 

yo fonn tèt yo nan sikilasyon regilye.  

 

Malgre moun konnen byen risk ki genyen nan tèks pandan y ap kondi, pwoblèm lan rete jeneralize sou 

wout nan Eta New York ak nan tout nasyon an. Kantite aksidan nan peyi Etazini akòz itilizasyon telefòn 

selilè triple pandan sèt dènye ane yo. Nan Eta New York sèlman te genyen yon ogmantasyon143% 

aksidan ki gen rapò ak telefòn selilè ant 2005 ak 2011 – lè n konsidere, aksidan ki asosye ak alkòl ki 

diminye nan 18% pandan menm peryòd la. Epidemi sa sitou grav tou pou jèn chofè. Gen 43% tinedjè ki 

rekonèt yo t ap tèks pandan yo t ap kondi. 

 

Pou konbat abitid danjere sa, Gouvènè a te ranfòse alafwa lwa sou distraksyon sou volan New York epi 

te fè polisye vin pi strik nan aplike lwa eta a. Gouvènè a te siyen yon pwojè lwa nan kòmansman mwa sa 

ki tabli nouvo peryòd sispansyon lisans pou chofè ki gen lisans apranti ak lisans minè k ap tèks ak kondi 

anmenm tan. Lejislasyon Gouvènè a te siyen nan lane 2011 lan fè itilizasyon yon aparèy elektwonik ki 

kenbe nan men yon enfraksyon primè, ki te bay polisye otorite pou yo kanpe chofè poutèt yo tap tèks 

sèlman. Eta New York genyen kèk nan lwa pi strik nan nasyon an kont distraksyon sou volan - pou fè yon 

konparezon lwa sou telefòn selilè nan chak eta, ale sou: 

http://www.ghsa.org/html/stateinfo/laws/cellphone_laws.html.  

 

Anplis refòm nan lwa sikilasyon New York, Gouvènè Cuomo bay tou Depatman Machin Motorize a 

(Department of Motor Vehicles) lòd pou yo ranfòse amann pou distraksyon sou volan grasa 

ogmantasyon kantite pwen ki bay kont yon lisans chofè. Depi Gouvènè a te pran pòs, pwen ki bay pou 

distraksyon sou volan ogmante soti nan de pase nan senk.  

